
Seyðisfirði 11. september 2014
Alþingi
b.t. fjárlaganefndar 
Alþingi við Austurvöll 
150 Reykjavík

Útskrift úr fundargerð 1690. fundar bæjarstjórnar Seyðisfjarðarkaupstaðar 10. september 2014. 

Eftirfarandi fært til bókar:

Miðvikudaginn 10. september 2014 kom bæjarstjórn Seyðisfjarðar saman til fundar í 

íþróttamiðstöðinni (fundarsal 3. hæð) kl. 16:00.

Mætt voru : Ambjörg Sveinsdóttir, Elfa Hlín Pétursdóttir, Margrét Guöjónsdóttir, Svava 

Lárusdóttir, Vilhjálmur Jónsson, Unnar Sveinlaugsson og Þórunn Hrund Oladóttir.

Fundarritari var Eva Björk Jónudóttir.

Gerðir fundarins:

3. Fundargerð bæjarráðs nr. 2296

í 1. lið í fundargerðinni er fjallað um kynningu á nýju embætti Sýslumannsins á Austurlandi. 

Eftirfarandi ályktun lögð fram.

„Bæjarstjórn Seyðisfjarðar fagnar ákvörðun Innanríkisráðherra um staðsetningu 

aðalstöðva embættis Sýslumannsins á Austurlandi á Seyðisfirði. Ákvörðunin felur í sér að 

röskun á starfsemi í skrifstofum embættisins verður með minnsta móti og nýtist 

mannauður þess þar með best.

Embættið hefur kynnt fulltrúum kaupstaðarins fyrirhugaðar fjárveitingar til embættisins 

vegna fyrsta starfsárs þess. Samkvæmt kynningunni er Ijóst að mjög skorti á að þeir 

fjármunir sem ætlaðir eru til reksturs þess dugi til að halda uppi óbreyttri þjónustu, miðað 

við þjónustu fyrri embætta á Seyðisfirði og Eskifirði. Bæjarstjórn skorar á fjárlaganefnd að 

leiðrétta þá augljósu villu vegna fjárveitinga til Sýslumannsins á Austurlandi sem fram 

kemur í fjárlagafrumvarpi fyrir árið 2015 og vel má sjá með samanburði við fjárveitingar til 

annarra embætta sýslumanna.



Bæjarstjórn skorar á stjórnvöld að standa við fyrirheit um að efla hið nýja embætti með 

flutningi verkefna og nýjum störfum eins og boðað var í kynningu Innanríkisráðuneytisins 

á nýjum embættum sýslumanna og lögreglustjóra."

Fundargerð og ályktun opnaðar fyrir umræðum.

Til máls tóku Vilhjálmur, Elfa Hlín, Margrét og Arnbjörg.

Fundargerð og ályktun samþykkt með öllum greiddum atkvæðum.

